ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը 
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի ընդունումը պայմանավորված է ՀՀ Կառավարության 2026 թվականի ապրիլի 18-ի N 514 – Լ որոշման 1-ին կետով հաստատված Պարարտանյութերի ձեռքբերման աջակցության ծրագրի իրականացման արդյունքում առաջացող պարտավորությունների և նույն որոշման 2-րդ կետի 2-րդ ենթակետի հանձնարարականի կատարման, ինչպես ինչպես նաև ՀՀ կառավարության 2025 թվականի մարտի 27-ի N 356-Լ որոշմամբ հաստատված «Բուսաբուծության աջակցության 2025 թվականի ծրագրի» (այսուհետ՝ Ծրագիր) 27-րդ, 28-րդ և 29-րդ կետերով սահմանված պահանջների կատարումն ապահովելու հրատապությունից։
2. Ընթացիկ իրավիճակը և առկա խնդիրները
1022 Գյուղատնտեսության խթանման ծրագրի 12009 Հայաստանի Հանրապետությունում պարարտանյութերի ձեռքբերման աջակցության ծրագիր: ՀՀ Կառավարության 2026 թվականի ապրիլի 18-ի N 514 – Լ որոշման 1-ին կետով հաստատվել է պարարտանյութերի ձեռքբերման աջակցության ծրագիրը: Ծրագրի նպատակը բուսաբուծության ճյուղում տնտեսավարողների կողմից գործունեություն իրականացնելու համար բավարար պայմանների ապահովումն է, մասնավորապես՝ հողօգտագործողների համար գնաճի պայմաններում շուկայական գներից ավելի ցածր գներով պարարտանյութերի ձեռքբերման հնարավորության ստեղծումն է: ՀՀ կառավարության 18.04.2026թ. N 514-Լ որոշմամբ հաստատված «Պարարտանյութերի ձեռքբերման աջակցության» ծրագրի շրջանակում դիմումների ընդունումն ավարտվել է մայիսի 20-ին և մարզպետարանների ու համայնքապետարանների կողմից փոխանցված օպերատիվ տեղեկատվության համաձայն՝ ծրագրին ներկա պահին մասնակցում է 55 համայնք, անհրաժեշտ պարարտանյութի ծավալը ՀՀ տարածքում կազմում է 12164 տոննա, որից մի մասի մատակարարման գործընթացը դեռևս շարունակվում է։ Ըստ պարարտանյութի տեսակների սուբսիդավորում իրականացնել հնարավոր չէ, քանի որ ծրագրով նախատեսված է փոխհատուցել 50 կգ քաշով մեկ պարկ պարարտանյութի վաճառքի գնի և 8000 դրամի տարբերության չափը, բայց ոչ ավելի, քան 50 կգ քաշով 1 պարկի հաշվով՝ 3000 դրամը։
Ծրագրին մասնակից համայնքների թվի և վաճառված պարարտանյութերի ծավալի վերաբերյալ վերջնական ճշգրտված տվյալներ հնարավոր կլինի ունենալ միայն համայնքապետարանների կողմից վաճառված պարարտանյութերի ամբողջական փաթեթները ստանալուց հետո, սակայն ներկա պահին առկա տեղեկատվության համաձայն՝ 12164 տոննա պարարտանյութի վաճառքի դիմաց մատակարարներին հատկացվող գումարի չափը կազմում է   729,834,900 ՀՀ դրամ։ 
Ուստի անհրաժեշտ է 2026 թվականի 3-րդ եռամսյակից հատկացնել  729,834,900 ՀՀ դրամ, արդյունքային ցուցանիշ սահմանելով 12164 տոննա պարատանյութի սուբսիդավորում։ 
1059 Բուսաբուծության խթանում և բույսերի պաշտպանություն ծրագրի 11010 ՀՀ-ում գարնանացան, աշնանացան և կերային մշակաբույսերի ցանքատարածությունների մոնիթորինգի իրականացմանն աջակցություն միջոցառման շրջանակներում ՀՀ մարզպետարաններից աշխատանքային կարգով հավաքագրված տեղեկատվության համաձայն 2025 թվականին իրականացվել են շուրջ 39 000 հա աշնանացան ցորենի ցանքեր, որոնց մոնիթորինգի համար կպահանջվի լրացուցիչ 52․8 մլն դրամ գումար։ Հաշվի առնելով, որ տեղեկատվությունը օպերատիվ է, միաժամանակ մոնիթորինգի և արձանագրությունների վերջնական հստակեցումից հետո հնարավոր է գումարը ևս փոփոխության ենթարկվի։ Ընդ որում մոնիթորինգները կսկսեն իրականացվել գարնանը։ Իսկ 12003 ՀՀ-ում գարնանացան, աշնանացան և կերային մշակաբույսերի մշակության հիմնական աշխատանքների համար կատարված ծախսերի մասնակի փոխհատուցման տրամադրում միջոցառման շրջանակներում կատարված ծախսերի մասնակի փոխհատուցման համար կպահանջվի լրացուցիչ 1,760․0 մլն դրամ գումար։ Հաշվի առնելով, որ տեղեկատվությունը օպերատիվ է, միաժամանակ մոնիթորինգի և արձանագրությունների վերջնական հստակեցումից հետո հնարավոր է գումարը ևս փոփոխության ենթարկվի։ 
Սույն թվականի հունիսի 18-ի դրությամբ ՀՀ կառավարության 2025 թվականի մարտի 27-ի N 356-Լ որոշմամբ հաստատված «Բուսաբուծության աջակցության 2025 թվականի» ծրագրի շրջանակներում աշնանացան ցորենի ցանք է իրականացվել շուրջ  39 000 հեկտար ցանքատարածության վրա, որից՝ 
· շուրջ 16959 հա ցանքի համար արդեն իսկ վճարվել է 1 356 729 168 դրամ պետական աջակցության և 40 701 875 դրամ դրամաշնորհի ձևով տրամադրվող գումար  (ընդհանուր 1,397․4 մլն դրամ), 
· շուրջ 4595 հա ցանքի փոխհատուցում ենթակա է վճարման, որը կազմում է 367 562 650 դրամ պետական աջակցության և 11 026 879 դրամ դրամաշնորհի ձևով տրամադրվող գումար  (ընդհանուր 378․6 մլն դրամ),   	 
· ստուգման ենթակա է շուրջ 10942 հա ցանքատարածությունների վերաբերյալ տեղեկատվություններն ու մոնիթորինգները, որը կկազմի  875 381 893 դրամ պետական աջակցության և  26 261 457 դրամ դրամաշնորհի ձևով տրամադրվող գումար  (ընդհանուր 901․6 մլն դրամ),
· 11 համայնքից նախնական շուրջ 6504 հա ցանքատարածությունների մոնիթորինգների վերաբերյալ դեռևս ՀՀ էկոնոմիկայի նախարարություն տեղեկատվություն չի տրամադրվել։   
3․ Կարգավորման նպատակը և բնույթը։
 Նախագծով առաջարկվող փոփոխությունները և լրացումը ներառված է եղել 20.05.2026թ. N 01/11295-2026 գրությամբ ՀՀ ֆինանսների նախարարություն ներկայացված նախագծի փաթեթում, սակայն հաշվի առնելով 1022-12009 «Հայաստանի Հանրապետությունում պարարտանյութերի ձեռքբերման աջակցության ծրագիր», 1059-11010 ՀՀ-ում գարնանացան, աշնանացան և կերային մշակաբույսերի ցանքատարածությունների մոնիթորինգի իրականացմանն աջակցություն և 1059-12003 ՀՀ-ում գարնանացան, աշնանացան և կերային մշակաբույսերի մշակության հիմնական աշխատանքների համար կատարված ծախսերի մասնակի փոխհատուցման տրամադրում միջոցառումների գծով ստանձնած պարտավորությունների վճարման հրատապությունը՝ նախագծից հանվել են մնացած միջոցառումները: Վերջիններս կներկայացվեն այլ նախագծի շրջանակներում: Նախագծով առաջարկվում է ՀՀ էկոնոմիկայի նախարարության համակարգմամբ իրականացվող մի շարք միջոցառումներին անհրաժեշտ 2,542,634.9 հազար դրամը ՀՀ Էկոնոմիկայի նախարարությանը հատկացնել ՀՀ կառավարության պահուստային ֆոնդից: 
4. Նախագծի մշակման գործընթացում ներգրավված ինստիտուտները և անձինք
ՀՀ կառավարության որոշման նախագիծը մշակվել է ՀՀ էկոնոմիկայի նախարարության կողմից:
5․ Ակնկալվող արդյունքը։ 
Նախագծի ընդունման արդյունքում կապահովվի ՀՀ կառավարության կողմից հաստատված նոր միջոցառման ֆինանսավորումը, ինչպես նաև նախարարության կողմից իրականացվող միջոցառումների գծով ստանձնած պարտավորությունների մարման գործընթացը:

6․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները Պետական բյուջեում ծախսերի և եկամուտների փոփոխությունը.
Որոշման նախագծի ընդունումը 2026 թվականի պետական բյուջեում առաջացնում է լրացուցիչ 2,542,634.9 հազար դրամի չափով ծախսերի կատարում, որը ՀՀ կառավարության պահուստային ֆոնդից հատկացվելու ՀՀ Էկոնոմիկայի նախարարությանը՝ միջոցառումների իրականացումն ապահովելու նպատակով:

7․ Կապը ռազմավարական փաստաթղթերի հետ. 
Նախագիծը բխում է․ Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։  
